GVANGJSIH MINZCUZ BAU  B.2014 Nd.12 Ng.24  nouxbien Muncz Susi — faenzeieng ndei 3

TH(.@USI( DOH

n_‘!g N N l;' ip

Fei gyaeuj yungh baenz diemj cung he, ndawde
daet byoem. gvet mumh. nyaenj gyaeuj cungj guh
liux. Bouxciemq he gamj hawj canghfeigyaeuj
guekdig yungh fagdaeq gvet mumh, aenmbei aeu
hung cij baenz, couh lumj duz byasahyiz youq ndaw
haij gizdieg baij rim muengxbya haenx cimh gwn nei
yungyiemj raixcaix, hoeng Feizcenz mbouj lau gij
yungyiemj baenzneix. De cuenggsim hawj cangh-
feigyaeuj bang de gvet mumh, hawj fagdaeq cwxcaih
gvet gvaq aengemj. aenhoz caeuq gwnzlaj naenghak
de. Fagdaeq rachrwdrwd haenx youq mwh gvet hoz
fan bae foek dauq, dingqnyi gij sing yiengj “bibi”,
lumjbaenz youq giz laep diemj dawz diuzyinx
roxnaeuz ngwzriengyiengj ruenz gvaq nei.

Cawzbae Feizcenz, cungqvunz bouxboux cungj
lae hanhheu.

Hoeng lekmamx gvaq le, doenghboux yaek fei
byoem haenx cungj aeu baizdoih. Bing Yizbwnj
cingq yietnaiq haenx boux riengz boux duet mauh,
baenzlai aen gyaeuj yaek daet yaek swiq, sawj
veizcizvel veicang] Sung Funghnenz habsaed lai
lo.

Bouxhek daeuj Bougfeigyaeuj Hozsun haenx
ngoenz beij ngoenz noix, miz saek ngoenz ngaeuz
cungj mbouj raen. Lwg ranzmiz bingzseiz cungj
daeuj ndaw diemq daet byoem haenx seizneix hix
mbouj daeuj lo, canghfeigyaeuj daj Sanghaij daeuj
gaiq ciubaiz neix gaenq doek caet, mboujcaiq
supyinx vunzlai.

Yawj bonjgeiqsoq couh rox seng’ eiq ndei
mbouj ndei, Sung Funghnenz daeuj daengz ndaw
diemq, caeuq canghfeigyaeuj doxyaeng baelawz
seng’ eiq baenz ca. Sung Funghnenz nyinhnaeuz
seizneix dwg seiz daegbied, fei aen gyaeuj he lij sou
baenzlai ngaenz, bouxhek couh noix lo, aeu gaij
cijndaej. Luz Bingz cix nyinhnaeuz bouxhek mbouj
daeuj Hozsun fei gyaeuj, dwg aenvih swhgeij bang
vunz Yizbwnj guh saeh lo, “vunzlai gangj raeuz dwg
hangenh”, Luz Bingz cigsoh naeuz.

Sung Funghnenz geih Luz Bingz baenzneix
gangj, songde vihneix doxceng. Yenzgungh caeuq
lauxbanj doxceng, cungj dwg lauxbanj hingz lai.
Sung Funghnenz naeuz aen diemq neix dwg mwngz

mwngz lijdwg mwngz dingq gou? Luz Bingz naeuz
danghnaeuz gou cungj dingg mwngz, mbouj rox
ngoenz lawz ngaiz myaiz dumh dai. Gou mbouj guh
le, mwngz bae cingj bouxwnq ba.

Vahgangj Luz Bingz lumj fagcuenq neix baek
dawz Sung Funghnenz lo, de yaepyet couh ung
roengzdaeuj. De gouz Luz Bingz gaej bae gizwnq.
“Mwngz mbouj guh le gou bae gizlawz cingj ndaej

Mboujmiz bouxhek

mbouj youqgaenj, boux he cungj mboujmiz gou

canghfeigyaeuj baenz ndei?

ciugyiengh  hawj ngaenzhong mwngz, mwngz
baeznaengz ndaej geijlai ngaenz gou couh hawj
mwngz  geijlai, baenz mbouj baenz?” Sung
Funghnenz nyiengh Luz Bingz lo.

Luz Bingz naeuz mbouj gven ngaenz gijmaz
saeh, “mwngz rox gou daj Sanghaij buet baenzneix
gyae daengz gizneix, dwg vihmaz lwi?”

Sung Funghnenz song da ronghyan, aenvih
coenzvah Luz Bingz daezsingj de lo. De siengj
daengz Luz Bingz gaj gvaq vunz, dan baengh gienh
saeh neix couh ndaej dawz maenh de lo. “Gou rox
mwngz dwg daeuj gizneix ndoj, mwngz youq diegco
gaj vunz lo, lij dwg vunz Yizbwnj dem, ndigah

riengz gou daeuj Hozsun.” Sung Funghnenz
haengjdingh dwk naeuz, de mboujcaeq gouz sam
gouz seiq lo.

“Gou dwg gaj loeng.” Luz Bingz naeuz.

“Gou saenq mwngz dwg gaj loeng,” Sung
Funghnenz dawz fagdaeq cuengq hwnj cuengq
roengz, “hoeng vunz Yizbwnj gaj vunz da cungj
mbouj yaep, de lij guenj mwngz dwg mbouj dwg gaj
loeng?”

“Ndigah gou mbouj ndaej hawj vunz Yizbwnj
euh saeh, yungyiemj lai.”

“Mboujmiz vunz gauq mwngz, mwngz couh

. ” 6
ancienz, Sung Funghnenz naeuz, “youq Hozsun

cawzbae gou, mboujmiz vunz roxyiuj gij saeh
gaxgonq mwngz. Mwngz gaej lau, gou itdingh mbouj
bae vunz Yizbwnj haenx gauq mwngz, siengj cungj
mbouj siengj.”

Luz Bingz naemj, seizneix swhgeij couh lumj
duzyiengzbya doek roengz ndaw gumh boux—
dwknyaen vat haenx le, youh hawj bouxdwknyaen
gouq lo, de ndaej cuengq youq ndaw ranz dajciengx,
hix ndaej gai hawj vunz dawz bae gaj.

“Hoeng mwngz aeu bang gou.” Sung Funghnenz
naeuz, ‘vunz Yizbwnj baez mbouj sim’ angq, aen
gyaeuj gou couh doek lo. Dahlwg gou haq hawj boux
swheangj Gozminzdang] he, gijneix aeu ndaej diuz
mingz lo. Ndigah gou caenhndei caeuq vunz Yizbwnj
doxndei, diuz mingh cijnndaej lix. Mwngz bang gou,
baenz mbouj baenz?”

Luz Bingz yawj Sung Funghnenz, naeuz: “Diuz
mingh mwngz haengjdingh beij vunz Yizbwnj raez.”
youh

Sung Funghnenz ciuq gingq dwk,

rumhrumh byoemgyaeuj, “byoemgyaeuj gou dwg

mbouj dwg baenz daet la? ”

Ndaw hongh cuengq cib gouj gienh seihaiz bing
Yizbwnj, dwg daj giz hoenxciengq yinh dauqdaeuj,
comzyouq laj bungz laemzseiz dap baenz haenx. Gij
yinvu Luz Bingz dwg hawj cib gouj gienh seihaiz
neix cang ndang, couh dwg dawz gij seihaiz ga raek
fwngz goenq . naj ndek da dod.buh uq vaq lah neix
ciep ndei. bouj caez. swiq cengh, sawj gyoengqgde
yaw]j hwnjbae lumj ninz ndaek nei.

Gij hong neix beij bang bouxlix fei gyaeuj daet
byoem swiq naj nanz lai lo, hoeng Luz Bingz
mboujmiz banhfap, de mbouj ndaej sawj gij seihaiz

neix bienq lix.



